КОМИ РЕСПУБЛИКАЛӦН ОЛАНПАС
Стратегическӧя планируйтан да Коми Республикаса 
канму власьт органъяслысь уджмогъяссӧ урчитан юалӧмъяс серти Коми Республикаса ӧткымын оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн
                                  2018 вося лӧддза-номъя тӧлысь 26 лунӧ
1 статья. Пыртны “Коми Республикаса Каналан Сӧвет йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 44 №, 1023 ст.; 2011, 36 №, 913 ст.; 2012, 31 №,  694 ст.; 2013, 5 №, 110 ст.; 11 №, 232 ст.; 32 №, 592 ст.; 2014, 27 №, 519 ст.; 2015, 8 №, 89 ст.; 20 №, 249 ст.; 23 №, 329 ст.; 2016, 4 №, 54 ст.; 12 №,        154 ст.; 2018, 4 №, 65 ст.) татшӧм вежсьӧмъяс:
1. 8 статьялӧн 2 юкӧнса 3 пункт гижны тадзи:
“3) вынсьӧдӧны Коми Республикаын стратегическӧя планируйтӧмсӧ збыльмӧдан пӧрадок “Россия Федерацияын стратегическӧя планируйтӧм йылысь” Федеральнӧй оланпас серти;”.
2. 19 статьялӧн 1 юкӧнса 4 пункт киритны.
3. 20 статьялӧн 1 юкӧнса 4 пункт гижны тадзи:
“4) Коми Республикаӧс социальнӧй да экономика боксянь сӧвмӧдан стратегия збыльмӧдӧм серти мероприятиеяслысь плансӧ олӧмӧ пӧртӧм йылысь;”.
2 статья. Пыртны “Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2013, 41 №,  796 ст.; 2014, 26 №, 493 ст.; 29 №, 574 ст.; 33 №, 664 ст.; 2015, 7 №, 75 ст.;   12 №, 159 ст.; 20 №, 249 ст.; 2016, 1 №, 7 ст.; 4 №, 43 ст.; 47 ст.; 6 №, 76 ст.; 12 №, 156 ст.; 17 №, 224 ст.; 233 ст.; 18 №, 253 ст.; 21 №, 325 ст.; 2017, 4 №, 64 ст., 13 №, 229 ст.; 26 №, 462 ст., 27 №, 488 ст.; 2018, 4 №, 58 ст.) татшӧм вежсьӧмъяс:
1. 7 статьяса 1 юкӧнын:
1) 17 пункт гижны тадзи:
“17) сетӧ Коми Республикаса Каналан Сӧветлы Коми Республикаӧс социальнӧй да экономика боксянь сӧвмӧдан стратегия збыльмӧдӧм серти мероприятиеяслысь плансӧ олӧмӧ пӧртӧм йылысь быдвося отчётъяс;”;
2) содтыны татшӧм сюрӧса 221 пункт:
“221) урчитӧ праздник лунъяс, кутшӧмъяс оз лоны уджавтӧм праздник лунъясӧн;”.
2. 21 статьяса 2 юкӧнын:
1) 6 пунктын “, а сідзжӧ Коми Республикаӧс социальнӧй да экономика боксянь сӧвмӧдан уджтас  балаяс” кывъяс киритны;
2) 7 пункт гижны тадзи:
“7) могмӧдӧ  Коми Республикаса республиканскӧй сьӧмкуд олӧмӧ пӧртӧмсӧ да дасьтӧ сійӧс олӧмӧ пӧртӧм йылысь отчёт, дасьтӧ Коми Республикаса Веськӧдлан котыр удж серти бӧртасъяс йылысь быдвося отчётъяс, Коми Республикаса канму уджтасъяс збыльмӧдӧм йылысь да налысь окталунсӧ донъялӧм йылысь вося своднӧй доклад, Коми Республикаӧс социальнӧй да экономика боксянь сӧвмӧдан стратегия збыльмӧдӧм серти мероприятиеяслысь плансӧ олӧмӧ пӧртӧм йылысь быдвося отчётъяс Коми Республикаса Юралысьӧн Коми Республикаса Каналан Сӧветлы найӧс сетӧм могысь;”;
3) 17 пункт гижны тадзи:
“17) котыртӧ Коми Республика мутасын инвестиция удж олӧмӧ пӧртӧм вылӧ бур условиеяс лӧсьӧдӧмсӧ;”;
4) содтыны татшӧм сюрӧса 2711 пунктув:
“2711) урчитӧ кыйсян-вӧралан озырлунӧ да биологическӧй ва озырлунӧ пырттӧм звер-пӧтка объектъяс кыян пӧрадок, а сідзжӧ урчитӧ звер-пӧтка объектъяслӧн (мусин артмӧдысьяслӧн, гӧгӧртасын ывлавывса санитаръяслӧн, быдмӧгъяс гӧрддзысьӧдысьяслӧн да мукӧдлӧн) олӧмысь пӧльза ваян тӧдмӧсъясӧн вӧдитчан случайяс олан гӧгӧртасысь найӧс босьтӧмӧн;”.
3 статья. Пыртны “Коми Республикаын стратегическӧя планируйтӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2015, 11 №, 147 ст.; 2016, 12 №, 154 ст.) татшӧм вежсьӧмъяс:
1. 1 статьяса 1 юкӧнын “Тайӧ Оланпасыс урчитӧ” кывъяс вежны “Тайӧ Оланпасӧн вынсьӧдӧны Коми Республикаын стратегическӧя планируйтӧм збыльмӧдан пӧрадоксӧ, урчитӧны” кывъясӧн.
2. 5 статьяын:
1) 1 юкӧнса 1 пункт гижны тадзи:
“1) ладмӧдӧ Коми Республикаын стратегическӧя планируйтан юкӧнын оланпас лӧсьӧдӧмсӧ, сы лыдын “Россия Федерацияын стратегическӧя планируйтӧм йылысь” Федеральнӧй оланпас серти Коми Республикаын стратегическӧя планируйтӧмсӧ збыльмӧдан пӧрадок вынсьӧдӧм серти;”;
2) 3 юкӧнын:
а) содтыны татшӧм сюрӧса 21 пункт: 
“21 котыртӧ да збыльмӧдӧ Коми Республикаын стратегическӧя планируйтӧмсӧ “Россия Федерацияын стратегическӧя планируйтӧм йылысь” Федеральнӧй оланпас серти;”;
б) 3 пункт гижны тадзи: 
“3) урчитӧ стратегическӧя планируйтан документъяс дасьтан да стӧчмӧдан пӧрадок, кутшӧмъяс пырӧны Коми Республикаса Веськӧдлан котырлӧн веськӧдлӧм улӧ, да вынсьӧдӧ (ошкӧ) татшӧм документъяссӧ;”.
3. 6 статьяын 2 юкӧнлӧн 3 пунктса “в” пунктув гижны тадзи:
“в) Россия Федерацияса кык да унджык субъектлысь мутас планируйтан схема, Коми Республикалысь мутас планируйтан схема.”.
4. 8 статьяса 3 юкӧнын “Коми Республикаса канму уджтасъяс,” кывъяс бӧрын содтыны “Россия Федерацияса кык да унджык субъектлысь мутас планируйтан схема,” кывъяс”.
5. 14 статьяын:
1) нимсӧ гижны тадзи:
“14 статья.  Россия Федерацияса кык да унджык субъектлысь мутас планируйтан схема, Коми Республикалысь мутас планируйтан схема”;
2) 1, 2 юкӧнын “Коми Республикалысь мутас планируйтан схемасӧ” кывъяс водзын содтыны “Россия Федерацияса кык да унджык субъектлысь мутас планируйтан схемасӧ,” кывъяс;
3) 3 юкӧнын “Коми Республикалысь мутас планируйтан схемасӧ” кывъяс водзын содтыны “Россия Федерацияса кык да унджык субъектлысь мутас планируйтан схемасӧ,” кывъяс.
6. 17 статьяын:
1) 5 юкӧн гижны тадзи:
“5. Коми Республикаса Веськӧдлан котыр дасьтӧ Коми Республикаӧс социальнӧй да экономика боксянь сӧвмӧдан стратегия збыльмӧдӧм серти мероприятиеяслысь плансӧ олӧмӧ пӧртӧм йылысь быдвося отчётъяс Коми Республикаса Юралысьӧн Коми Республикаса Каналан Сӧветлы найӧс сетӧм могысь.”;
2) содтыны татшӧм сюрӧса 6 юкӧн:
“6.  Коми Республикаӧс социальнӧй да экономика боксянь сӧвмӧдан стратегия збыльмӧдӧм серти мероприятиеяслысь плансӧ олӧмӧ пӧртӧм йылысь быдвося отчётъяс дасьтан да сетан пӧрадоксӧ, кадколастсӧ урчитӧ Коми Республикаса Веськӧдлан котыр.”.
4 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь 


 
    
     С.А. Гапликов
Сыктывкар
2018 вося сора тӧлысь 4 лун
49-РЗ №
